Imbewana

Kwakhe kwakho inkosi eyayisel’ikhulile ngeminyaka.
Le nkosi yayilumkile kwaye ilungile. Kodwa
kwakukho nto inye eyayiyenza lusizi — yayingenanyana
owayenokungena endaweni yayo xa ingasekho.

Inkosi yayifuna umntu oza kuphatha xa ingasekho, ajonge
imihlaba yayo nabantu bayo bonke. Ngantsasa ithile,
emva kweemvula, waqokelela onke amakhwenkwe asele
emadadlana, wathetha nawo.

“Nambhlanje lusuku olulodwa,” watsho, “ixesha
lifikile lokuba ndonyule inkosi entsha kwaye ndiza
konyula omnye wenu.” Kwabakho uchulumanco
olukhulu, batsho nabo babebiziwe bathetha bonke
ngaxeshanye. Inkosi yaphakamisa izandla zayo,

“... kodwa ke ndiphulaphuleni kakuhle.” Bathi cwaka
bonke, bagwalasela enkosini xa yayibacacisela ngento
ekufuneka beyenzile.

“Ndiza kunika umntu ngamnye kuni ukhozo lwembewu
lube Iunye. Kufuneka umntu alutyale olo khozo,
alunkcenkceshele, alunonophele ntsuku zonke.” Yaza emva
koko yathi, “Kwangale mini kulo nyaka uzayo, kufuneka
nizise izityalo enizikhulisileyo, mna ke ndikhethe inkosi eza
kulawula.” Yaza yanika inkwenkwe nganye ukhozo olunye.

UNjabulo nabahlobo bakhe bavuya kakhulu. Batsho
bathetha bonke ngaxeshanye.

“Usisi wam ulima umbona, ngoko ke uza kundincedisa,”
yatsho enye inkwenkwe.

“Umama uyakwazi ukulima imifuno, ngoko ke uya
kundixelela into emandiyenze,” yatsho enye.

“Umalume uyazi apho kufumaneka khona umhlaba
olungileyo,” yatsho enye, “kwaye uyayazi nendlela
yokunqganda iintaka zingayityi imbewu.”

UNjabulo wahlala nje wabaphulaphula.

Endleleni egodukayo, uNjabulo wayeluphethe ngesandla
ukhozo lwakhe lwembewu. Lwaluluncinane kakhulu —
lungaphantsi nakwelona bhungane lincinane.

“Andazi ukuba uya kukhula ube yintoni na?”” watsho
kolu khozo Iuncinane.

Akufika ekhaya, wamxelela unina ngento ethethwe
yinkosi, nangokuba onke amanye amakhwenkwe
ayenomntu oza kuwancedisa.

“Mhbh,” watsho unina. “Andinako ukukuncedisa mna.
Le yinto oyalelwe yinkosi ukuba uyenze ngokwakho.
Kodwa,” wongeza ngokuthi, “ndingakunika le nto.”
Waza wamnika inggayana encinane ukuze atyale kuyo
ukhozo olo.

UNjabulo waya emlanjeni, waza womba umhlaba aza
kuwufaka engqayini leyo. Wavula kakuhle umngxunyana
ngomnwe wakhe, walufaka apho kuwo ukhozo.
Walugquma ngocoselelo ukhozo olo ngomhlaba, waza
walufefa ngamanzi acocekileyo omlambo.

Emva koko, wafuna indawo entle yokubeka ingqayi
enokhozo olo — indawo eyayingatshisi kakhulu
neyayingabandi kakhulu. “Nako ke khozwana oluncinane.
Ndithemba ukuba wonwabile,” watsho encumile.

Emva kweentsuku ezimbalwa uNjabulo waya kujonga
ukuba ukhozo luntshulile na. Kodwa akukho nto
yayenzekile. Umhlaba wawusakhangeleka njengalaa
mini wayelutyale ngayo ukhozo. Ngoko ke uNjabulo
wagqinisekisa ukuba umhlaba ufume ngokwaneleyo.
Walusebezela wathi, “Kulungile lukhozwana oluncinci,
uze untshule xa sowulungele ukwenza njalo.”

Kodwa xa wayeze kuhlola kwakhona uNjabulo

zange kubonakale zityalo ziluhlaza zintshulileyo
namagqabi. Kwanasemva koko zange kubonakale

nto. Kwaqenggeleka iintsuku neeveki kungekho nto
ibonakalayo,waza uNjabulo walusizi akubona ukuba
ukhozo lwakhe aluntshuli. Waba lusizi ngakumbi akuva
bonke abahlobo bakhe bethetha ngezityalo zabo!

“Esam singangonyawo lwam ubukhulu!” yatsho enye
inkwenkwe.

“Esam siluhlaza njengeenduli ehlotyeni!” yatsho enye.
Intliziyo kaNjabulo yaba buhlungu kakhulu kodwa
akathetha nto.

Zedlula iinyanga waze wonke umntu kwafuneka afune
iingqayi ezinkulu zezityalo zabo. UNjabulo yena
wayesenalaa ngqayi wayeyinikwe ngumama wakhe kuba
esakhe isityalo sasingekantshuli.

Ekuggqibeleni, lwafika usuku lokuba wonke umntu
abonise isityalo sakhe enkosini. Ekuqaleni uNjabulo
wayesoyika, engafuni kuya, kodwa umama wakhe wathi
makayibonise inkosi isityalo sakhe. UNjabulo wayesazi
ukuba umama wakhe unyanisile.

Akufika uNjabulo endlwini yenkosi wamangaliswa
kukubona zonke izityalo ezazityalwe ngabahlobo bakhe.
Zazimile ngeendlela ngeendlela, zibukhulu bahlukileyo,
zinemibala eyahlukileyo. Zaye zonke zazintle kakhulu.

UNjabulo wayibamba ingqayi yakhe waza wayisebezela
wathi, “Ndicela uxolo mbewana, andikwazanga
ukukonwabisa.” Waza wayibeka phantsi ingqayi kunye
nezinye. Wema ngasemva apho wayecinga ukuba inkosi
ayizi kumbona khona.

Yathi yakuvela inkosi, bathi cwaka bonke. Bema bonke
ngokuzighenya bethemba ukuba ezabo izityalo ziza
kukhethwa njengezona zihle.

“Olu lusuku oluchwayitisayo,” yatsho inkosi
ngokuvakalayo. “Ndibona izityalo ezininzi ezihle!” Wehla
enyuka, eqwalasela zonke izityalo, bonke bemqwalasele.
Ngesaquphe wema waze wathatha enye yeengqayi.
YayiyekaNjabulo. UNjabulo wanga uyagula lixhala.

“Yekabani le ngqayi?” yabuza inkosi. Kwathi cwaka.
UNjabulo wayesoyika, ecinga ukuba inkosi iza
kucaphuka, imgxothe. “Yekabani le ngqayi?” yabuza
kwakhona inkosi.

UNjabulo waphefumla nzulu waza wathetha
ngokuvakalayo, “Le ngqayi uyiphetheyo, yeyam,
nkosi yam.”

Wonke umntu wajika wajonga kuNjabulo, aza amanye
amakhwenkwe aqalisa ukuhleka, kodwa ayeka yakuba
inkosi ibize uNjabulo ukuba eze ngaphambili. Xa
wayemi ecaleni kwenkosi, wayeziva eneentloni.

“Ungubani igama lakho?”” yabuza inkosi.

“Igama lam ndinguNjabulo,” watsho ephakamisela
amehlo akhe enkosini.

Inkosi yaphefumla nzulu yaze yathi ngokuvakalayo,
“Ndiyonyule inkosi entsha kwaye igama layo nguNjabulo!”

UNjabulo wamangaliseka kakhulu. Ingenzeka njani le
nto? Nangona wayenenyameko enkulu, akazange akwazi
ukulukhulisa ukhozo awayelunikwe yinkosi.

Yaza yathi inkosi, “Kunyaka ophelileyo ngalo

mhla, ndanika ngamnye kuni ukhozo lwembewu
amakalukhulise. Ndaniyalela ukuba nilutyale,
nilunyamekele nilubuyisele kum namhlanje. Nonke
niwuthobele umyalelo wam,” yatsho inkosi. “Kodwa
ndanika ngamnye kuni ukhozo endandilubilise emanzini,
into ethetha ukuba ezo nkozo zazingenakuntshula.
Nathi nakubona ukuba iinkozo zenu azintshuli,

elowo kuni watyala olunye ukhozo endaweni yoluya
ndandininike lona. Nonke nindiphathele ezo zityalo.
Nonke ngaphandle koNjabulo. Akenzanga nje into
endandiniyalele yona, kodwa ubonakalise ubugorha
bokunyaniseka. Ndikhetha yena ke ukuba abe yinkosi,
kwaye uya kuba yinkosi elunge kakhulu!”

Inkosi yamncumela uNjabulo, isazi ukuba yonyule
kakuhle.

LA MABALI AKWEZI ZIGENDU ABONAKALA KUQALA KWI-STORIES THAT TALK (AMABALI ATHETHAYO),
EYASHICILELWA NGU-HEARTLINES.



° e feo ° \

|
l Nazi ezinye zeengcebiso onokuzisebenzisa ¢ Yalela abantwana ukuba bazobe I
nabantwana eklasini yakho okanye negela umfanekiso kaNjabulo nomama wakhe
| lakho lokufunda xa usebenzisa eli bali ekupheleni kwebali, babhale nento I
likwiphepha loku-1 ukuya kwele-3. Khetha abacinga ukuba umama kaNjabulo
| ezo ngcebiso zifanelene nobudala nomdla wayithetha kuye. Bangawabhala la ]
| wabantwana bakho. mazwi kwigamza lentetho. I
<4 Phambi kokuba ulifunde ibali, < Nika abantwana imicinga okanye
| yalela abantwana ukuba bacebise amagqabi, amaphepha, iikhrayoni,
I ngeendlela ezahlukeneyo zokukhetha izikere, iglu neebhotile zeplastikhi,
inkokheli entsha. Ungabacela ukuba ezinjengeebhotile zesiselo nezobisi.
| bavotele eyona ndlela bacinga ukuba Bancedise bazinqumle phakathi \
I yeyona ifanelekileyo. Litshayelele ibali iibhotile ukuze benze iingqayi ezifana \
ngokucacisa ukuba uza kufunda ibali nezo zisetyenziselwa ukutyala izityalo.
| ngendlela enyulwa ngayo inkosi entsha. Mabazalise iingqgayi zabo ngesanti |
4 Emva kokuba ulifundile ibali, babuze okanye umhlaba, baze basebenzise I
| abantwana ukuba bacinga ukuba imicinga, iik'hrayoni, iglu namophepho
| icebo lenkosi lokukhetha inkosi entsha ukwenza 'Z"'_VGIO abanomfanekiso- I
lalilungile na. Bakhuthaze banike nggondweni wazo. Basenokuzoba
izizathu ngeengcamango zabo. iipateni ephepheni bazisebenzisele

ukuhombisa iinggayi zabo.

Malunga noNal‘ibali

UNal‘ibali, ontsusa yakhe isekusondezeni Aba bantwana ibangabafundi bokwenene, kwaye
abaphulaphuli ukuza kumamela ibali, liphulo oko kubenze baghube kakuhle esikolweni kuzo
likazwelonke lokufundela ukuzonwabisa. Injongo yalo zonke izifundo. Amabali aphuhlisa isigama, omeleze
kukuvuselela nokwendeliselisa inkcubeko nesithethe ukukhumbula, aze akhulise intelekelelo, inggikelelo
sokufunda kuMzantsi Afrika uphela, ukuze ukufunda, nemifanekiso-nggondweni yabantwana.

ukubhala nokwabelana ngamabali - ngazo

~ __zonke iilwimi zaseMzantsi Afrika —
AN kube yinxenye yobomi
bemihla ngemihla.

Ukususela ngonyaka wama-2012, uNalibali usebenzisene
namagabane ohlukeneyo avela eburhulumenteni, kuluntu
ngokubanzi kwakunye naworhwebo ukuginisekisa

ukuba wonke umntwana waseMzantsi Afrika ufumana
Abantwana abangqongwe  amathuba okuthandana neencwadi kunye namabali.

kokuprintiweyo Amagabane esasungula nawo eli phulo aquka: iDG
‘ nabathabathekayo Murray Trust, iPRAESA (Project for the Study of Alternative
A ngamabali amnandi Education in South Africa) kumye neTiso Blackstar
~ abhalwe ngeelwimi (eyayisakuba yiTimes Media). UNal‘ibali uncedisa
abazaziyo, babanokufuna ekukhuliseni nasekwaluseni isizwe sabantu abafundayo
ukwazi ngakumbi, bazithembe ngenkxaso yakhe ayishumayezayo, ngogegesho
baphembeleleke ekufundeni. nangezixhobo zokufunda zodidi oluphezulu.

AbakwaNal‘ibali bakhona ukuze bakunike inkuthazo nenkxaso. Nxibelelana nathi ngokufonela
iziko lethu leminxeba ku-02 11 80 40 80, okanye ungasebenzisa nayiphi na enye kwezi
ndlela zilandelayo:

